
Ireo mpaminany ireo dia nantsoin’  
Andriamanitra “noho ny finoany fatratra sy ny 
asa soany” (Almà 13:3; jereo koa ny Abrahama 
3:22–23). Naverina tamin’ny laoniny tamin’ny 
Mpaminany Joseph Smith ny fanalahidin’ny 

fisoronana notanan’izy ireo.
Ireto misy zavatra vitsivitsy mahaliana  

momba ireo mpaminany ireo. Jereo ny zavatra 
hafa azonao ianarana momba azy ireo rehefa 

mandalina ny soratra masina ianao.

JESOA 
KRISTY
Tsy vitan’ny hoe nampia-
natra ny filazantsara sy 
nanatontosa fahagagana 
maro fotsiny i Jesoa 
Kristy, fa nanorina ny 
Fiangonany teto an- tany 
koa Izy. Nanao sorona 
fanavotana noho ny 
fahotantsika Izy ary 
nohomboina sy nitsan-
gana tamin’ny maty mba 
hanomezana fahafahana 
antsika handresy ny 
fahafatesana ara- panahy 
sy ara- batana. Izy no 
lohan’ny Fiangonany 
amin’izao fotoana izao, 
ary Izy sy ny Ray any An- 
danitra no loharanon’ny 
fahefan’ny fisoronana.

NY APÔSTAZIA LEHIBE
Taorian’ny Fitsanganan’ny Mpamonjy tamin’ny maty 
dia niezaka nampiely ny filazantsara ny Apôstôliny sy 
ireo mpitarika hafa tao amin’ny Fiangonana, saingy 
nolavin’ny olona ny fampianaran’izy ireo, ary novonoi-
n’izy ireo mihitsy aza ny ankamaroan’ireo Apôstôly. 
Noho ny faharatsian’ny olona dia tsy teto an- tany 
intsony ny fahafenoan’ny filazantsara. Tafalatsaka tao 
anatin’ny haizina ara- panahy izao tontolo izao (jereo 
ny Isaia 60:2).
•  Nandritra ny 1.000 taona mahery, dia tsy afaka 

nandray ny ôrdônansin’ny famonjena, ny fitahiana 
avy amin’ny tempoly, na ny fitarihan’ny mpaminany 
ny olona.

•  Tsy hita tao amin’ny Baiboly intsony ireo fahamari-
nana sarobidy.

•  Hevi- diso maro no nampianarina momba ny tena 
toetran’ Andriamanitra.

•  Novaina na nampianarina tamin’ny fomba diso ny 
sasany tamin’ireo ôrdônansin’ny famonjena 
 (jereo ny Isaia 24:5).

•  Ity apôstazia ity tamin’ny farany dia nitarika ny  
fiforonan’ny fiangonana maro.

NY FANAVAOZANA
Nandritra ny Apôstazia Lehibe, dia nahatsikaritra 
ny sasany tamin’ireo olona tena nifantoka tamin’ny 
fivavahana tao Eorôpa fa tsy nampianarina araka 
ny tokony ho izy ny filazantsaran’i Jesoa Kristy. Ireo 
mpanavao ireo dia tsy mpaminany, kanefa nanao 
izay azony natao rehetra izy ireo mba hampianara-
na ny fahamarinana araka izay nahatakarany izany. 
Nanampy tamin’ny fanomezana fahafahana ny olona 
hampiasa ny Baiboly izy ireo. Maro ireo izay niady ho 
an’ny fahalalahana ara- pivavahana ka dia nahatonga 
ny Famerenana tamin’ny laoniny ny filazantsara ho 
azo notanterahina.

JOSEPH SMITH
Ka very tanteraka ary ve ny fahafenoan’ny filazan-
tsara? Tsia! Nanambara fahamarinana manan- danja 
tamin’i Joseph Smith indray Andriamanitra. Nisy 
iraka avy any an- danitra namerina tamin’ny laoniny 
taminy ireo fanalahidin’ny fisoronana nilaina rehetra 
(jereo ny F&F 27:8–13; 110; 128:18–21), ka 
nahatonga an’izao fotoana izao ho ny “fitantanan’ny 
fotoam- pahafenoana” (F&F 138:48). Antsoina hoe 
andro farany ihany koa izany satria izao no fotoam-
pitantanana farany mialoha ny Fiavian’i Jesoa Kristy 
Fanindroany.

NY FAMERENANA AMIN’NY  
LAONINY
Mba fantatrao ve? Nahazo ny fitahiana avy amin’ny 
Famerenana amin’ny laoniny IANAO. Eny, ianao!
•  Naverina tamin’ny laoniny niaraka tamin’ny 

mpaminany sy apôstôly mba hitarika izany ny 
Fiangonan’i Jesoa Kristy.

•  Ny Bokin’i Môrmôna, ny Fotopampianarana sy 
Fanekempihavanana, ny Voahangy Lafo Vidy, 
ary ireo fanambarana maoderina dia namerina 
tamin’ny laoniny ireo fahamarinana sarobidy izay 
very (jereo ny 2 Nefia 27).

•  Nahazo ny Fisoronana Aharôna avy tamin’i Jao-
na Mpanao Batisa i Joseph Smith (jereo ny F&F 
13) ary ny Fisoronana Melkizedeka avy tamin’ny 
Apôstôly isany Petera sy Jakoba ary Jaona 
(jereo ny F&F 128:20).

•  Mpihazona ny fisoronana manana fahefana 
no manatanteraka araka ny tokony ho izy ireo 
ôrdônansin’ny famonjena.

•  Ary fantatsika fa tsy ho very na oviana na oviana 
indray ao anatin’ny apôstazia ny fahamarinana 
(jereo ny Daniela 2:44). ◼

Eto  no misy anao

I Adama dia tena 
mpamaky lay: izy no 
lehilahy voalohany 
teto an- tany sady 
mpaminany voalo-
hany. Nampianariny 
ny fianakaviany ny 
filazantsara, kanefa 
na dia tany am- 
piandohana aza, dia 
maro no “nikatsaka 
ny toroheviny ihany 
tao amin’ny maizina” 
ka nandà ny fahama-
rinana (Mosesy 6:28).

Efa nandre mikasika ny 
tanàna iray manontolo 
nakarina tany an- danitra 
ve ianao? Ny tanànan’i 
Ziona, izay naorin’i Enôka, 
dia tena marina tokoa 
ka dia lasa niara- nitoetra 
amin’ Andriamanitra ireo 
vahoaka tao (jereo ny 
Mosesy 7:23).

Mahafantatra ny tan-
taran’ny sambofiaran’i 
Noa ianao. Olona valo 
ihany, dia ny fianakavia-
n’i Noa, no tafavoaka 
velona tamin’ilay Safo-
drano satria nihaino 
ny fampitandreman’i 
Noa izy ireo (jereo ny 
Genesisy 7; Mosesy 
8). Fa fantatrao ve fa 
teo amin’ny faha- 10 
taonany izy no nandray 
ny fisoronana (jereo ny 
F&F 107:52) ary nisy 
“olona goavam- be . . . 
[nitady an’i] Noa hanala-
ny ny ainy”? (Mosesy 
8:18).

Efa saika nataon’ny mpi-
sorona ratsy fanahy soro-
na i Abrahama, saingy 
nisy anjely nanavotra azy 
(jereo ny Abrahama 1). 
Nahazo fanambarana 
vitsivitsy mahatalanjo-
na izy, anisan’izany ny 
fahitana iray nahitany ny 
fiainana talohan’ny naha-
terahana. Taranany ny 
mpikamban’ny Fiangona-
na, ary nampitondrana ny 
anarany ny fanekempiha-
vanan’i Abrahama. (Jereo 
ny Abrahama 2–5.)

Nitarika ny Isiraelita 
niala avy tao Egypta i 
Mosesy ary nanampy 
azy hahazo fahafa-
hana. “[Nikatsaka] 
tamin’ny fahazotoana 
tokoa [izy] hanama-
sinana ny vahoakany, 
ka hahazoan’izy ireo 
mahita ny tavan’ 
Andriamanitra; nefa 
nohamafisin’ izy ireo ny 
fony ka tsy tantin’izy 
ireo ny fanatrehana 
Azy” (F&F 84:23–24). 
Raha ny marina, dia 
nirenireny tany an- tany 
efitra nandritra ny 40 
taona izy ireo noho ny 
fihemorany!


